Ақмарал Есдәулетова

Құстар, құстар... Сызылтып ән салады

Алқызыл түске боялып, алтын жіппен кестеленген табиғаттың ажары неткен көркем еді?! Қым-қуыт шаруасы көп тіршілік енді ғана тағат тауып, дамылдап тұргандай. Көк жүзінде керуен көшін тізген құстар да қанатын кеңге жайып, жылы жаққа бет алған. Табиғаттың көркін құстарсыз елестету мүмкін бе? Ал қоршаған ортада олардың әлемін зерттеп, жұмбақ құбылыстың сырын ұққан М.Қозыбаев атындағы СҚМУ-дің жалпы биология кафедрасының меңгерушісі, биология ғылымдарының кандидаты Владимир Вилков сынды мамандар аз. Осы орайда біз ғалыммен сәті түскен сұхбатты оқырман қауымның назарына ұсынуды жөн көрдік.

- Владимир Семенович, біз көп жағдайда   күйкі  тірлікпен  табиғаттың  тылсым сырына үңіле бермейміз. Ал табиғат пен адам...
-... - егіз ұғым. Шындығын айтқанда, көбіміз табиғатты қоршаған орта деп қана түсінеміз. Бұл дұрыс, әрине. Бірақ табиғаттың біз білмейтін сыры қаншама. Табиғат дегенде жайқалған орман-тоғай, айдыны шалқар өзен-көл, аспанмен таласқан заңғар биік таулар көз алдыңа елестейді. Қоршаған ортада жануарлар мен құстардың да алатын орны ерекше. Құстар - табиғаттың көркі. Олардың үні жоқ жерде табиғаттың сұлулығын да елестете алмайсың.
- Сіз облысымыздың құстар және сүт-қоректі жануарлар  әлемін зерттеп жүрген ғалымсыз.
-  Мен жүмыс істейтін М.Қозыбаев атындағы Солтүстік Қазақстан мемлекеттік уни-верситетінің жалпы биология кафедрасының оқытушылары мен студенттері бірнеше жыл бойы облысымыздың жануарлар дүниесінің ресурстарын зерттеумен айналысып келеді. Әсіресе,  оның ішінде  құстарға  баса  көңіл бөлуде. Біздің облыста құстың шамамен 300-ге жуық түрі кездеседі. Ол құстардың  біздің жерге қалай келгендігі туралы толық ақпарат жоқ.  Сондықтан бұл  мәселе әлі де зерттеуді қажет етеді. Біздің  өңірдегі құстардың немен қоректенетінін,  мекендейтін  жерін  анықтау мақсатында  көптеген  зерттеу жұмыстарын жүргіздік. Суда және судың жанында мекендейтін құстар үшін аңшылық маусым қауіп-қатерге толы. Аңшылық маусымда Қазақстан Республикасы Үкіметінің бекіткен нормативтік талаптары дұрыс орындалса, ешқандай қорқыныш жоқ. Бірақ соңғы жылдары құстардың мекендейтін ортасы күрт өзгеріске ұшырауда. Бұл құстардың азаюына әкеліп соғуда. Қазақстан Республикасы зоология институты мен біздің зерттеуіміз бойынша соңғы уақытта суда   мекендейтін   дала   қаздарының   саны бірнеше есеге азайған.
-  Қазіргі таңда өңірде жойылып кету қаупі төніп тұрған құстардың қандай түр-лері бар?
 - Жоғарыда айтып өткенімдей, университет оқытушылары мен студенттері облыстағы сирек  кездесетін  құстарды  зерттеу  мақсатында түрлі жобаларға қатысты. Өткен жылы "Пискулька" жобасы аяқталды. Бұл жоба  Қазақстанның "Қызыл кітабына" енген қаздар-дың аз түрін зерттеуге арналды. Оның ішінде сирек кездесетін "Пискулька" қазы зерттеу нысанына айналды. Оларды біз көктем мен күз айларында ғана көреміз. Әлемде оның 10-20  мыңы таралған.  "Қызыл  кітапқа" енген қарашақазды да зерттедік.  Біздің жаққа олар тек көктем, күз айларында соғады. Аз күн қоректеніп, демалған соң тундраға қарай бет алады. Олар бірнеше мың шақырым жерді тоқтаусыз ұшып өтеді.
Келесі жоба "Савка" деп аталады. Бұл -аймақта сирек кездесетін үйректің бір түрі.
Бірақ солтүстікке қарағанда оңтүстік жақта олардың саны көп. Біздің жақта не себепті аз екені әлі анықталған жоқ. Сондықтан оның жойылып кету себебін нақты айта алмаймыз. Екі жыл бойы жүргізілген зерттеу дерегі бойынша Тайынша, Есіл, Аққайың ауданда-рындағы су көздерінде кездесті.
-  Қыста көбінесе қандай құстар біздің өңірді мекен етеді?
-   Жалпы   біздің  өңірде  қыстайтын   құстардың түрі өте көп. Олардың бәрін айту мүм-кін емес. Дегенмен, торғай, сауысқан, қарға, ұзақ, құзғын, шымшық сияқты құстарды ай-тып өтуге болады. Тоқылдақтардың барлық түрі бізде қыстайды. Оларды қысы-жазы кез-дестіре аласың. Ақ, сұр құрлар мен жыртқыш құстардың бірнеше түрі де қыстайды. Әрине, құстар бірнеше экологиялық топтарға бөлініп, жіктеледі. Азьіқтық қажеттілікке байланысты түрлі   жерлерді   мекендейді.   Бірі   орман-тоғайдан қорегін тапса, енді бірі суда тіршілік етеді.  Құстардың көбі өсімдік тұқымдарымен қоректенеді. Негізі қыстайтын құстар орман алқаптарын мекендейді.
-   Қазіргі  таңда  біздің өңірде  ерекше қорғалатын құстың қанша түрі бар?
- Бүгінде біздің облыста құстардың жиырма шақты түрі ерекше қорғауға алынған. Ал облыста "Қызыл кітапқа" енгізілген құстардың барлығының жойылып кету қаупі бар. Негізі жойылып кету қаупі су мен батпақта мекендейтін құстар мен жыртқыш құстарға теніп тұр. Тырналар да қазір жойылып кетудің алдында тұр. Біздің облыста суда мекен-дейтін "пискулька", қарашақаз сияқты қаздар мен аққулардың саны өте аз. Еліміздің сим-волына айналған сұңқар мен бүркіттің бірнеше түрі "Қызыл кітапқа" енгізілген. Өңірде қыран құстың бірнеше түрі кездеседі, олар ерекше қорғалады. Сондай-ақ, сұр тырна мен безгелдек те ерекше қорғалатын құстардың қатарында.
- Ең үзақ өмір сүретін құсты айта аласыз ба?
- Құзғынның өмір сүру ұзақтығы 300 жылға дейін барады. Олар біздің өңірді тұрақты ме-кендейді. Қарға мен құзғын - екі түрлі құс. Сондықтан оларды шатастырмаған жөн.
-  Өңірде басқа жақтан үшып келетін құстар мен күндізгі жыртқыш құстардың саны қанша?
- Біздің  жақта күндізгі жыртқыш құстардың 20 түрі кездеседі. Ал басқа жақтан ұшып ке-летін  құстардың саны өте көп. Суда  мекендейтіндердің бәрі басқа жақтан ұшып келеді. Жыртқыш  құстардың  кейбіреуі жазда біздің жақты мекендейді де, қыста оңтүстікке  қарай ұшады. Облыста 300-ге жуық құстың түрі кездессе, соның екі жүзі - басқа жақтан ұшып келетіндер. Олардың қыстайтын жерлері Азияның тұтас бөлігі мен Африка құрлығы, тіптен, Австралияға дейін жететіндері бар. Олардың қандай бағытпен ұшатынын дәл айту қиын. Өйткені, ұшу бағыттары көп. Суда жүзетін құстар Каспий теңізі арқылы Азияның оңтүстігі мен Африкаға ұшады. Ал су жағалауы мен батпақты жерде мекендейтін құстар Қазақстанның оңтүстігі мен Пәкістанға, Үндістанға, одан әрі Австралияға дейін жетеді. Тянь-Шянь, Гималай тауларын басып өтіп, Оңтүстік Еуропаға сапар шегетіндері бар. Бозторғай мен қараторғайлар екі бағыт бойынша ұшады.Олар мыңдаған шақырым қашықтықты басып етіп, Қара теңіз арқылы Түркияға барады. Екінші бағыт бойынша Оңтүстік Еуропа мен Испания, Гибралтар бүғазы арқылы Африкаға дейін жетеді.
-  Құстарға қатысты   мәселелер толық шешілді деуге бола ма?
-  Өңірді мекен ететін құстарды зерттеуде кезегін күтіп тұрған мәселелер аз емес. Күзде аңшылық   маусым   басталғанда   өзен-көлдерде құстардың берекесі қашады. Мүмкін, сол себептен шығар, соңғы жылдары көл басындағы қаздардың саны күрт азайды. Өзіміз байқап  жүргендей,  соңғы  20-30 жылда су тоғандарында кездесетін қаздардың саны аз. Аңшылық маусым басталған сәтте-ақ сұр қаз Ақмола, Қарағанды облыстарына қарай ұша-ды. Тағы бір айта кететін мәселе - су айдындары қазір балық шаруашылығы үшін жалға берілуде. Балықшылар тексеріс жүргізіп, ау салу  үшін   моторлы   қайықтарды   пайдала-нады. Сондықтан да ол жерлерге қаздар мен үйректер қонбайды. Осыдан 20-30 жыл бұрын  күзде Есіл ауданындағы Үлкен Тораңғыл көлінде қаптаған қаздарды көретін едік.   Қазір онда ешқандай құс қалған жоқ десек, артық айтқандық емес. Өйткені, су айдынында балық шаруашылығымен  айналысатын  он шақты бригада бар. Әрқайсысы екі-үш моторды  қайықпен жүреді. Олар күндіз-түні құстарды шошытып, үркітеді.

-  Құстарды зерттеу мен  қорғауға қатысты қандай жобамен айналысып   жүрсіздер?
-  Бүгінгі күні суда жүзетін құстарға мониторинг жүргізудеміз. Басқа жаққа ұшатын құс-тардың бағыты мен мекенін анықтау мақсатында аяқтарына сырға салып, таңба жасау-дамыз. Осыдан бірнеше жыл бұрын біздің өңірде таңба салынған бүркіт былтыр Аф-рикадан табылды. Біз үшін бұл - үлкен жаңалық. Негізі жыл сайын қыста мекендейтін құс-тарға санақ жүргіземіз.

